
SUN’IY QUVURSIMON KOVAKLARDAN FOYDALANIB SUV EROZIYASIGA QARSHI 

KURASHNING SAMARASI 
 

ЭФФЕКТИВНОСТЬ БОРЬБЫ С ВОДНОЙ ЭРОЗИЕЙ С ПОМОЩЬЮ 
ИСКУССТВЕННЫХ КРОТОВАНИЯХ 

 
THE EFFECTIVENESS OF COMBATING WATER EROSION WITH THE HELP OF 

ARTIFICIAL MOLES 

o‘qituvchisi 
Sh.M.Xalmatova, G.M .Maxsudova Sun’i y q uvursi mon kovakl ardan foydal ani b suv er ozi yasiga qarshi kurashning samarasi  

 
Annotatsiya 

Sun’iy kovaklardan foydalanish tuproqni suv eroziyasidan himoya qilishning samarali usuli hisoblanadi. Ushbu 
usul tuproq yuzasida chuqurliklarni yaratishni o'z ichiga oladi, bu suvni ushlab turishga yordam beradi va suv oqimining 
tezligini pasaytiradi, bu esa eroziyani oldini oladi. Bundan tashqari, namlikni saqlashga, tuproq unumdorligini oshirishga 
va o'simliklarning o'sishiga yordam beradi.  

Аннотция 
Кротование почв является эффективным способом защиты почвы от ирригационной эрозии. Этот 

метод включает в себя создание углублений на поверхности почвы, которые способствуют удержанию воды 
и уменьшению скорости стока воды, что позволяет избежать эрозии. Кроме того, кротование 
способствуют сохранению влаги, улучшению плодородия почвы и росту растений. Таким образом, 
использование кротование почв может быть эффективным методом защиты почвы от ирригационной 
эрозии, содействуя сохранению почвенного слоя и улучшению условий для сельскохозяйственного 
производства. 

Abstarct 
Soil rotation is an effective way to protect soil from irrigation erosion. This method involves creating depressions 

in the soil surface that help retain water and reduce the rate of water runoff, thereby avoiding erosion. In addition, moles 
help conserve moisture, improve soil fertility and plant growth. Thus, the use of soil mowing can be an effective method 
of protecting soil from irrigation erosion, helping to preserve the soil layer and improve conditions for agricultural 
production. 

 
Kalit so‘zlar: sun’iy kovaklar, eroziya, suv eroziyasi, defflyatsiya, muhofaza qilish. 
Ключевые слова: кротование почв, эрозия, ирригационная эрозия, дефляция, защита почв. 
Key words: soil mowing, erosion, irrigation erosion, deflation, soil protection.  

 
KIRISH 

Tuproqni eroziyadan himoya qilish va atrof muhitning ifloslanishiga qarshi kurash 
O‘zbekistonning dehqonchiliginigina emas, balki jahon dehqonchiligining ham muhim 
muammolaridan biri hisoblanadi. Darhaqiqat ishlab chiqarishning tez rivojlanishi natijasida eskirgan 
mashinalar o‘rnini yangisi egallasa, tuproqning o‘rnini xech narsa bosa olmaydi. Shunday ekan uni 
asrab avaylash, muntazam yaxshilab borish lozim. 

O‘zbekiston hududida tuproq eroziyasining hamma turlari mavjud. Ular orasida respublika 
miqyosida eng ko‘p zarar ketiradiganlari deflyatsiya va irrigatsiya eroziyasidir. Irrigatsiya eroziyasi 
ayniqsa tipik bo‘z tuproqlar tarqalgan mintaqada rivojlangan. Respublikamiz bo‘yicha bu turdagi 
eroziyadan 618 ming gektar yer zarar ko‘rmoqda, shundan 238 ming gektardan ko‘prog‘idan kuchli 

holatdagi eroziya jarayonlari mavjud. Yuvilish natijasida bir ekin dalasi hududidagi hosildorligi har 
xil tuproq turlari: qiyalikni ustki qismida mexanik tarkibi yengil,o‘rtasida o‘rta va uning poyoni-tekislik 
qismida og‘ir tuproqlar hosil bo‘ladi. Gumus, azot, fosfor va boshqa oziq elementlar aynan shu 
mexanik tarkibiga o‘xshash taqsimlanib, tuprog‘i yuvilib pastga tushgan qismida to‘planadi. Bular 
tuproqning suv –havo rejimini buzadi, ozuqa elementlarini tuproqda saqlanishini yomonlashtiradi 
hamda keladi. Respublikamiz xo‘jaliklari bu ofatdan juda katta zarar ko‘rmoqda. Shu sababli har yili 
0,5 mln tonna paxta hosili yo‘qotilmoqda. 

ISHNING MAQSADI 
Irrigatsiya eroziyasiga qarshi kurashning turlaridan biri ma’lum chuqurlikda tuproq ostidan 

o‘tkazilgan quvursimon sun’iy kovakliklardir.Irrigatsiya eroziyasiga qarshi kurashda tuproq ostidan 
o‘tkazilgan quvursimon sun’iy kovaklarning samarasini 2021-yildan boshlab olib borilgan 
tajribalarimizda sinab ko‘rdik. Bu boradagi tadqiqotlarimiz Farg‘ona viloyati Qo‘shtepa hududidagi 
bo‘z tuproqlar tarqalgan dalalarda olib borildi. G‘o‘zani C-6524 sinab ko‘rilgan bu tajribada g‘o‘za 
odatdagi usulda ya’ni egat orqali hamda 12-15sm, 22-25sm va 32-35sm chuqurlikda hosil qilinib, 
tuproq ostidan o‘tkazilgan quvirsimon sun’iy kovakliklar orqali ma’dan o‘g‘itlar eritilib suv bilan 
sug‘oriladi. 

Tadqiqotlar davomida quyidagi natijalar olindi: g‘o‘za odatdagi usulda egat orqali 
sug‘orilganda gektariga 13,2-14,4-16,2 tonna tuproq yuvildi. Yuvilgan tuproq o‘simliklar chuqurligi 
12-15sm bo‘lgan quvursimon sun’iy kovaklar orqali suvda eritilgan o‘g‘itlar bilan sug‘orilganda 7,07-
7,45-7,76 tonna: 22-25 sm chuqurlikda quvirsimon sun’iy kovakliklar hosil qilib sug‘orilganda esa 
6,6-6,15-7,96 tonna; 32-35sm chuqurlikdagi quvursimon sun’iy kovakliklar vositasida o‘g‘itlar 
eritilgan suv bilan sug‘orilganda 6,8-5,8-6,06 tonna tashkil etadi. Demak g‘o‘za oddiy usulda egat 
orqali sug‘orilgandagiga nisbatan quvursimon sun’iy kovakliklar hosil qilib sug‘orilsa, tuproq ikki 
marotaba kamroq yuvilar ekan. Bu esa bir yilda hosil bo‘lgan tuproq miqdori bilan barobar. 

NATIJALAR VA ULARNING MUXOKAMASI 
Ma’lumki, bir santimetr tuproq hosil bo‘lishi uchun 400-500 yil kerak.Buni e’tiborga olsak, 

quvirsimon sun’iy kovakliklarning ahamiyati nihoyatda kattaligi ma’lum bo‘ldi.Tadqiqot uchun 
o‘tkazilgan tajribalarda qo‘llanilgan har bir tadbirning mohiyati olingan hosil bilan belgilanadi. 
Nazorat variantida (g‘o‘za odatdagi usulda sug‘orilganda) paxta hosili uch yilda gektariga o‘rtacha 
30,8 sentnerni tashkil qilgan bo‘lsa, tuproq ostidan 12- 15 sm chuqurlikda sun’iy kovakliklar hosil 
qiladi. O‘g‘itlar suvda eritib berilanda 34,5 sentnerga, o‘g‘itlar 22-25 sm chuqurlikdagi quvursimon 
sun’iy kovakliklar orqali suvda eritib berilganda 34,9 sentnerga,bu tadbir 32-35 sm chuqurlikdagi 
quvursimon sun’iy kovakliklar yordamida amalga oshirilganda 35,0 sentnerga yetdi. G‘o‘za tuproq 
ostidan 12-15sm chuqurlikda quvursimon sun’iy kovakliklar hosil qilib, o‘g‘itlar eritilgan suv bilan 
sug‘orilgada har gektar hisobiga 3,7 sentner, shuningdek 22-25 sm chuqurlikda quvursimon sun’iy 
kovakliklar qo‘llanilganda 4,1 sentner, 32-35 sm chuqurlikda quvursimon sun’iy kovakliklar 
foydalanilganda esa 4,2 sentner qo‘shimcha hosil olinadi. Ta’kidlash kerakki, 12- 15sm, 22-25sm 
va 32-35sm -chuqurlikdagi quvursimon sun’iy kovakliklar qo‘llanilgan bo‘laklardan olingan hosil 
orasida deyarli farq bo‘lmadi.  

XULOSA 
Eng yaxshi variant 12-15sm chuqurlikdagi sun’iy kovakliklar qo‘llanilgan variantdir. G‘o‘zaga 

ular orqali o‘g‘itni suvda eritib bergan yaxshi. Quvursimon sun’iy kovakliklar g‘o‘za orasiga ishlov 
berish bilan birgalikda amalga oshiriladi. G‘o‘zani bu usulda sug‘orish odatdagi sug‘orishga 
nisbatan gektariga 1150 m3 oqava suv tejalishini ta’minlaydi. U shuningdek irrigatsiya eroziyasini 
kamaytirib, tuproq nami ko‘proq saqlanishiga, pirovard natijada hosildorlik oshishiga olib keladi, 
shu bilan birga, iqtisodiy samaradorlikni ham ancha yaxshilaydi. 

